
	1. ՀՀ ֆինանսների նախարարություն
	29.09.2025թ.

	
	№ 04/5-2/21881-2025

	Հայաստանի Հանրապետության ու Եվրոպական հանձնաժողովի միջև «Միջուկային անվտանգության և ճառագայթային պաշտպանության ամրապնդումը Հայաստանում» ֆինանսավորման համաձայնագրի նախագծում Հայաստանի Հանրապետության համար ֆինանսական պարտավորություններ նախատեսող դրույթներ առկա չեն: 
	Ընդունվել է ի գիտություն:

	2. ՀՀ արդարադատության նախարարություն
	02.07.2025թ.

	
	№ /14.2.2/28812-2025

	Նախագիծը չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում եմ, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է ի գիտություն:

	3. ՀՀ արտաքին գործերի նախարարություն
	03.07.2025թ.

	
	№ 1111/35924-25

	Խաղաղ նպատակներով միջուկային էներգիայի ապահով օգտագործումն առաջնահերթ կարևորություն ունի Հայաստանի Հանրապետության համար: Լինելով ատոմային էլեկտրակայան շահագործող երկիր՝ Հայաստանը որդեգրել է միջուկային էներգիայի ապահով և խաղաղ օգտագործման բաց և թափանցիկ քաղաքականություն:
Հայաստանի Հանրապետության էներգետիկայի բնագավառի զարգացման ռազմավարական ծրագրի (մինչև 2040թ.) համաձայն՝ ՀԱԷԿ-ի 2-րդ էներգաբլոկի՝ 2026թ. հետո շահագործման ժամկետի երկարաձգումը հանդիսանում է ՀՀ կառավարության հիմնական առաջնահերթություններից մեկը, իսկ այդ ժամկետի ավարտից հետո նոր ատոմակայանի կառուցումը՝ հիմնական նպատակը։ Այս համատեքստում ՀՀ համար նշված ոլորտի առաջնահերթություն է հանդիսանում կայանի անվտանգ և ապահով շահագործումը:  
Հայաստանում միջուկային անվտանգության և ռադիացիոն պաշտպանության ամրապնդման ուղղությամբ ՀՀ-ն համագործակցում է գործընկեր երկրների և միջազգային կազմակերպությունների հետ, այդ թվում՝ Եվրոպական միության: ՀՀ և ԵՄ միջև գործընկերության իրավական հիմք հանդիսացող Համապարփակ և ընդլայնված գործընկերության համաձայնագրով (ՀԸԳՀ) ևս սահմանված է միջուկային ապահովության և միջուկային անվտանգության բարձր մակարդակի պահպանումը:
ՀՀ-ի և ԵՄ-ի միջև այս թեմայով վերջին  բանակցությունների արդյունքում համաձայնություն է ձեռք բերվել  խթանել արդյունավետ միջուկային ապահովության մշակույթը, ինչպես նաև ապահովել միջուկային ապահովության և ռադիացիոն պաշտպանության բարձր չափանիշներ: 
 ԵՄ-ի կողմից աջակցությունը ցուցաբերվելու է ԵՄ միջուկային ապահովության համագործակցության գործիքի (Instrument for Nuclear Safety Cooperation) միջոցով: Նշված գործիքը կիրառելու և ԵՄ աջակցության տրամադրման շարունակականությունը ապահովելու համար անհրաժեշտ է ստորագրել Հայաստանի Հանրապետության ու Եվրոպական Միության միջև Հայաստանում միջուկային անվտանգության և ռադիացիոն պաշտպանության ամրապնդման մասին ֆինանսավորման համաձայնագիրը: 
Հաշվի առնելով վերոգրյալը և առաջնորդվելով Միջազգային պայմանագրերի մասին օրենքի 5-րդ հոդվածով՝ ԱԳ նախարարությունը նպատակահարմար է համարում Հայաստանի Հանրապետության ու Եվրոպական միության միջև Հայաստանում միջուկային անվտանգության և ռադիացիոն պաշտպանության ամրապնդման մասին ֆինանսավորման համաձայնագրի ստորագրումը:
Այն  համապատասխանում է  ՀՀ վարած արտաքին քաղաքականությանը և ստանձնած միջազգային պարտավորություններին:
	






Ընդունվել է ի գիտություն:











 

	4. ՀՀ ՏԿԵՆ,  
Պետական գույքի կառավարման կոմիտե
	23.06.2025թ.

	
	№ ԴԽ//21297-2025

	Հայաստանի Հանրապետության ու Եվրոպական Միության միջև նախատեսվող Հայաստանում միջուկային անվտանգության և ռադիացիոն պաշտպանության ամրապնդման մասին ֆինանսավորման համաձայնագրով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	





Ընդունվել է ի գիտություն:

	5. ՀՀ միջուկային անվտանգության կարգավորման կոմիտե
	02.07.2025թ.

	
	№ 01/610/960-2025

	Վերոհիշյալ համաձայնագրի  նպատակն է Հայաստանում միջուկային անվտանգության և ճառագայթային պաշտպանության ամրապնդմանն աջակցելը։
 Համաձայնագրի շրջանակներում Հայաստանի Հանրապետությանը կհատկացվի  ֆինասնական աջակցություն, լուծելու հետևյալ կոնկրետ հիմնախնդիրները՝
· Հայաստանի սթրես-թեսթի արդյունքում մշակված  միջոցառումների ազգային պլանում ներառված և դեռևս չիրականացված միջոցառումների համար լրացուցիչ աջակցության տրամադրումը՝ Հայկական ատոմային էլեկտրակայանի միջուկային անվտանգության բարձրացման նպատակով, հաշվի առնելով Ֆուկուսիմայի ԱԷԿ-ի վթարից հետո քաղած դասերը (ներառյալ վթարների դեպքում ջրածնի առաջացմամբ կապված վտանգները)․ 
· Աջակցության տրամադրումը Միջուկային ոլորտը կարգավորող հայաստանյան մարմնին՝ ՀՀ  միջուկային անվտանգության կարգավորման կոմիտեին և միջուկային ու ռադիացիոն անվտանգության գիտատեխնիկական կենտրոնին։  
Կոմիտեի և կենտրոնի կարողությունների բարձրացումը հնարավորություն կտա դիտարկել ՀԱԷԿ-ի կողմից ներկայացված Անվտանգության պարբերական հաշվետվությունը, գնահատելու ԱԷԿ-ի անվտանգության մակարդակի համապատասխանությունը անվտանգության գործող կանոնների և նորմերի պահանջներին, գնահատելու ՀԱԷԿ-ի սթրես-թեստի ազգային պլանում և անվտանգության բարձրացման ծրագրում ներառված միջոցառումների իրականացումը, հասնելու միջուկային անվտանգության մշակույթի,  միջուկային անվտանգության ու ճառագայթային պաշտպանության չափանիշների արդյունավետ իրականացմանը։
[bookmark: _GoBack]Հաշվի առնելով վերոգրյալը՝ ՀՀ միջուկային անվտանգության կարգավորման կոմիտեն  նպատակահարմար է գտնում Եվրոպական հանձնաժողովի և Հայաստանի Հանրապետության միջև ֆինանսավորման համաձայնագրի կնքումը։
	Ընդունվել է ի գիտություն:

